
Latviako berri 
LATVIA-ko hezkuntzaren birmoldaketa, buru-

jabetza lortu baino lehenago hasi zen gauza-
tzen 1990z geroztik. Eta Hezkuntza ministroa 

den Martins Kanepejs-ek halako bilduma bat aurkeztu 
du lehenengo urtemuga kari. Eskandinabiako eta Ert-
Europako lorpenak eta ereduak izan omen dituzte 
gidari. Eskolaldia 6-7 urteetan hasten da orain Latvian, 
bederatzi urtez luzatzen da gero (eskolaketa 
beharrezkoa delarik), eta 15-16 urteetan amaitzen. 
Latviako egoera soziolinguistikoa Euskal Herrikoaren 
antzekoa izanik, Rigako gobernuak lehentasuna eman 
nahi dio nazio-hizkuntzari. 

Errusieraz besterik ez dakiten haurrak, eskola 
haseratik beretik (6-7 urte dituztelahk, beraz) latvieraz 
ikasten hasten dira. Latvieraz mintzatuz eskolara 
heltzen diren haurrek, aldiz, 8-9 urte bete arte ez dute 
beren bigarren hizkuntzaren ikasketa ("lehendabiziko 
hizkuntza arrotzarena", alegia) hasten. Hizkuntza 
"arrotz" horren hautaketa (errusierarena barne) libro 
dute. Hirugarren hizkuntzaren ikasaldia, azkenik, 10-
11 urteetan hasten da. Mende erdi luze batez errusierak 
Latvian izan duen lehentasuna, hitz batez, amaitua da 
orain. Lehentasuna gaur egun latvierari dagokio. 
Nekez kontura gaitezke Euskal Herritik erabaki horien 
ausardiaz. Nahiz ingurura begiratzea aski genukeen. 

Txillardegi 

Buesa euskarofoboa hor dago tinko eta nagusi. Sobietar 
urteen ondorioz, gutxiengoa dira gaur latviarrak Latviako 
leku askotan. Latviako zazpi hiri handienetan bereziki, 
errusiarrak dira nagusi ; eta ongi ezagutzen dugun 
diglosia dela-ta, errusiera da gailen. Rigan bertan laurden 

Buesa euskarofoboa 
hor dago tinko eta nagusi 

bat besterik ez dira latvieraz mintzo direnak ; eta 
Daugavpils hirian %13 besterik ez dira latviarrak. 
Etorkin errusiarrek, "demokrazia" aipatuz, eta egoera 

demografikoa baliaraziz, errusiera ere OFIZIALA izan 
dadin saiatu dira behin eta berriz. Ez dute lortu, ordea: 
Latviako hizkuntza ofizial bakarra latviera da. Sobietar 
garaian errusierak zeukan gaintasuna galduz doa. Gaur 
egun Latviako populazioak latvierazko eskolaren alde 
jotzen du, poliki bada ere : 

Eskolak Ikasleak 
Latvieraz 581 154.216 
Elebidunak 144 48.966 
Errusieraz 218 135.028 

Errusierazko eskolak handiagoak dira (619), 
latvierazkoak baino (265). Badirudi, beraz, joera 
diglosikoa ez dela aldatu : kaleko eskolak errusieraz 
dira gehienik, baserrikoak latvieraz direlarik. Latviako 
14 unibertsitateak, artean, latvieraz ari dira jadanik; 
bibliografi arazoak eta gainerakoak gaindituz. Aurten, 
hain zuzen eta Kanepejs ministroak azpimarratu 
duenez, "by the end of this year" irakurtzen dugu, 
Latviako eskoletan lanean diarduten GUZTIEK 
(irakasle, administrari edo beste) azterketa ofiziala 
egin beharko dute latvieraz. Eta erabaki horren gakoa 
eman du: hemendik aurrera Hezkuntza ministehtzatik 
unibertsitateetara bidaliko den materiale edo izkribu 
oro, latvieraz joango dela. Alegia : Buesarekin 
gertatzen zaigun gauza berbera: bere sailetik irteten 
den guzti-guztia euskara hutsez baitator... Areago : 
datorren apihlaren 1 .tik aurrera, prezioak, paketeak, 
artikuluen azalpenak, latvieraz emango dira. 
Kanpotikako gauzak, bide beretik, latvieraz azaldurik 
salduko dira; ala ez dira Latvian salduko. Riga-ko 
gobemua, hitz batez, ABERTZALEA da. 

